
DIFFINIADAU GORFODOL CYFATHREBU

Mae’r ddogfen Diffiniadau Gorfodol hon yn canolbwyntio ar y termau sy’n benodol berthansol i’r safonau Cyfathrebu.
addas
Gweler ‘priodol’.

addas i’r pwrpas / addasrwydd i’r pwrpas

· Rhaid gwerthuso a dewis gwybodaeth, gan gymryd i ystyriaeth awdurdod y ffynonellau a chyfredolrwydd, perthnasedd, tuedd a.y.y.b. yr wybodaeth.
· Rhaid cyflwyno’r testun a/neu ddelweddau a/neu rifau mewn ffyrdd a fydd yn helpu’r gynulleidfa i ddeall yr wybodaeth sy’n cael ei chyflwyno.

· Rhaid gosod allan a chyflwyno’r wybodaeth mewn ffyrdd sy’n ateb pwrpas y dasg neu’r weithgaredd ac sy’n briodol i natur y gynulleidfa.  Gweler hefyd ‘pwrpasol’.

adroddiad/au

Disgrifiad o ddigwyddiad neu gyfres o ddigwyddiadau yw adroddiad, weithiau yn cynnwys sylw sy’n gwerthuso.

anffurfiol

Mae iaith anffurfiol yn fwy sgyrsiol nag iaith ffurfiol, yn defnyddio strwythurau gramadegol syml a geirfa llai technegol neu gymhleth.

anghyfarwydd

Y gwrthwyneb i ‘cyfarwydd’.  Gweler ‘cyfarwydd’.

annibyniaeth/annibynnol/yn annibynnol

Gwneud dewisiadau neu benderfyniadau heb ymgynghori â thiwtor, athro neu hyfforddwr yn y lle cyntaf, er yn gofyn am gyngor neu chwilio am gadarnhâd yn ddiweddarach efallai.  Yn cynnwys medru sylweddoli pan ei bod yn briodol i ofyn am gyngor neu chwilio am gadarnhâd.

arbenigol (iaith/geiriau)

Geiriau sy’n benodol i gyd-destun arbennig, e.e. sgil, galwedigaeth, diddordeb oriau hamdden.

arferol

Ansoddair i ddisgrifio geiriau, fel arfer berfau ac enwau, sy’n cydymffurfio â’r rheolau cyffredinol e.e, -au i luosi enw.

arwydd/ion

Hysbysiad sy’n cynnwys geiriau a/neu symbolau i roi gwybodaeth i’r ‘darllenydd’, e.e. arwydd ffordd, arwyddbost.  Gweler hefyd ‘symbol’.

aseswr

Aseswr yw’r person sy’n gymwys/wedi cael hyfforddiant ac yn gyfrifol am farnu perfformiad ymgeisydd yn erbyn y safonau ar lefel briodol.

bob dydd

Yn disgrifio testun, iaith a sefyllfaoedd o fewn profiad beunyddiol y rhan fwyaf o bobl mewn cyd-destunau anarbenigol.

brawddeg gyfansawdd 

Mae brawddeg gyfansawdd yn uno dwy frawddeg syml â chysyllteiriau megis ‘a/ac’, ‘neu’ ac ‘ond’.

byr

Yn nodi geiriau, brawddegau a thestunau o hyd sy’n ddigon hygyrch i ymgeiswyr ac yn eu galluogi nhw i brofi ymdeimlad o gyflawniad drwy eu datgodio neu eu hysgrifennu yn llwyddiannus.

cadarnhau

Mae cadarnhau cyd-ddealltwriaeth yn golygu gwirio gyda’r person arall eich bod wedi deall yn iawn yr hyn y mae ef/hi’n ei ddweud, ac yntau/hithau hefyd wedi eich deall chi. 

cofnod clywedol/gweledol

Gall cofnod gael ei ddewis o recordiad hwy ond rhaid peidio â’i olygu mewn unrhyw fodd. 

cronolegol

Mae ysgrifennu cronolegol wedi ei drefnu yn nhermau cyfres o ddigwyddiadau dros amser.

cyfarwydd

Yn disgrifio cyd-destunau, sefyllfaoedd, cynulleidfaoedd, ffynonellau, topigau neu eiriau mae’r ymgeisydd yn gwybod amdanynt neu wedi eu profi’n flaenorol.

cyfarwyddyd/cyfarwyddiadol

Yn disgrifio testun wedi ei ysgrifennu i helpu darllenwyr i wneud rhywbeth yn iawn, e.e. ryseitiau, llawlyfr atgyweirio cerbyd, cyfarwyddiadau hunan-gydosod.  Mae testunau cyfarwyddiadol yn tueddu i ddefnyddio berfau gorchmynnol ac yn rhoi cyfarwyddiadau cam wrth gam.

cyfathrebu dieiriau

Gweler ‘iaith y corff’.

cyffredin

Geiriau, patrymau sillafu a chystrawennau gramadegol cyffredin yw’r rheini sy’n digwydd yn aml ac mewn cyd-destunau anarbenigol.

cyflwyno

Os na nodir yn wahanol yn y safonau, gall ymgeiswyr gyflwyno canlyniadau eu gwaith yn ysgrifenedig neu ar lafar neu gael cyfuniad o’r rhain.

cyflwyniad

Gweler ‘sgwrs/cyflwyniad’.

cyfosod

Mae cyfosod gwybodaeth yn fwy na chrynhoi darganfyddiadau a wneir yn sgîl y gwaith darllen.  Mae’n cynnwys asesu a didoli ffeithiau, barnau a syniadau o ystod o ffynonellau gan eu dwyn ynghyd er mwyn cyflwyno dehongliad cyson a chydlynus.

cymhleth

(a)
Mae testunau neu ddeunyddiau cymhleth yn ymdrin â materion haniaethol neu sensitif a llinellau ymchwilio sy’n dibynnu ar resymu clir nad yw efallai yn eglur ar yr olwg gyntaf.  Rhaid bod sawl llinyn yn perthyn i’r pwnc a rhaid i’r pwnc fod yn heriol i’r ymgeiswydd o safbwynt y syniadau sy’n cael eu cyflwyno.  Gellir defnyddio gerifa arbenigol a strwythu brawddegau cymhleth.
(b)
Brawddeg sy’n cynnwys cymal annibynnol a chymal dibynnol (is-gymal) yw brawddeg gymhleth.  Mae’r cymal dibynnol yn cael ei gyflwyno gan naill ai cysylltair megis er neu oherwydd neu gan y rhagenw perthynol sef a neu’r geiryn perthynol sef y/yr.  
cynulleidfa

Dyma’r bobl sy’n cael eu cyfarch gan destun, delwedd neu siaradwr.  Mae’r term yn cynnwys darllenwyr, gwrandawyr, gwylwyr ffilm/teledu, a’r rhai sy’n defnyddio technoleg gwybodaeth.
cytuno

· (goddrych a berf) 
Yn y rhan fwyaf o achosion mae ffurf y ferf yn newid yn unol â’i goddrych, fel bod y ferf a’r goddrych yn cytuno, e.e.rwyf i maen nhw; roeddwn i/roeddech chi; rwy’n hoffi/mae hi’n hoffi; nid wyf i/nid yw ef.

· (ffurf) 
Ystyried amrywiaeth o ffurfiau ac ar ôl cael arweiniad neu gadarnhâd gan diwtor, athro neu hyfforddwr dewis yr un sy’n briodol i dasg.

cywir

Mae cywirdeb mewn cyfathrebu ysgrifenedig yn cynnwys y gallu i sillafu, treiglo, atalnodi a chymhwyso rheolau gramadeg heb wneud gwallau a chan ddangos lefelau cynyddol o fedrusrwydd soffistigedig.

Fodd bynnag, dylai aseswyr ystyried addasrwydd i bwrpas a lefel y dasg.  Lle bwriedir y testun ar gyfer defnydd personol, neu ar gyfer cychrediad cyfyngedig, anffurfiol, mae ambell wall yn dderbyniol.  Lle bwriedir testun ar gyfer defnydd cyhoeddus (gan gynnwys cylchrediad ffurfiol i gydweithwyr mewn sefyllfa waith) a lle gellid ystyried gwallau yn adlewyrchiad gwael ar yr ysgrifennwr neu’r sefydliad, ni ddylid cael camgymeriadau o gwbl.  Gan na ddisgwylir mwy nag un neu ddau destun fel tystiolaeth, dylai ymgeiswyr sy’n gwirio eu gwaith a chywiro camgymeriadau fedru cyflawni’r safon hon.

Sillafu

Caniateir rhai gwallau sillafu ar Lefelau Mynediad 1, 2 a 3 lle disgwylir un testun byr yn unig.

Ar Lefel 1 caniateir un neu ddau wall sillafu mewn testun tra bod rhain heb gael eu hailadrodd yn yr ail destun.  Mae’r un peth yn wir am Lefelau 2 a 3, tra bod yr ystyr yn dal yn glir.  Gellir, felly, anwybyddu gwallau sy’n digwydd unwaith yn unig a heb fod yn nodweddiadol.Ystyrir yr un gwall yn ymddangos fwy nag unwaith yn yr un testun fel un gwall.  Ar Lefel 3 disgwylir sillafu’n gywir eiriau cymhleth, technegol a geiriau nad ydynt yn cael eu defnyddio’n gyson.  Ni chaniateir unrhyw wall sillafu o gwbl ar Lefel 4.

Treiglo

Nid yw gwallau treiglo yn cael eu cosbi ar Lefelau Mynediad 1 a 2.  Ar Lefel Mynediad 3 mae disgwyl bod yr ymgeiswyr yn sylweddoli bod treiglo yn gallu helpu’r ystyr.  Er enghraifft, mae eisiau iddyn nhw fedru gweld y gwahaniaeth rhwng ystyr ‘ei gartref’ ac ‘ei chartref’.

Ar Lefel 1 dylai’r ymgeiswyr  sicrhau bod treigladau cyfarwydd yn cael eu defnyddio’n gywir.  Ar Lefel 2 dylai’r ymgeiswyr fedru treiglo’n gywir y geiriau a ddefnyddir amlaf yn eu gwaith neu eu hastudiaeth.  Mae’r disgwyliad yn cynyddu ar bob lefel.  Ar Lefel 3 dylai’r ymgeiswyr wybod sut i wirio’u gwaith a sicrhau bod y treiglo’n gywir.  Ar lefel 4 ni ddylid cael gwall treiglo o gwbl.

Atalnodi

Ar Lefelau Mynediad 1, 2 a 3 ychydig o ofynion penodol sydd yn ymwneud ag atalnodi.  Mae’r gofynion yn cynyddu wrth ddringo drwy bob lefel ac ar lefelau 3 a 4 rhaid i’r atalnodi i gyd fod yn gywir ac yn effeithiol (e.e. acen grom, pwyntiau bwled, hanner colon, colon, collnodau) er mwyn sicrhau bod eu hystyr yn glir.

Pan fo ymgeisydd yn defnyddio atalnodau tu hwnt i ofynion y safonau ar y lefel y mae’n gweithio arni, ni ddylai gwallau gael eu cosbi.

Gramadeg
Yr unig ddisgwyliad ar Lefel Mynediad 1 yw bod yr ymgeisydd yn gallu llunio brawddegau syml.  Mae’r gofynion yn cynyddu ar bob lefel, gan gynnwys (o Lefel Mynediad 3 i fyny) defnydd cywir o gysyllteiriau, paragraffau a gramadeg.  Ar Lefel 3 dylai’r ymgeiswyr wybod sut i ysgrifennu brawddegau gramadegol gywir, gan gynnwys gwneud defnydd cywir o amrywiaeth o amserau, ffurfiau (e.e. yr amhersonol), personau a moddau (e.e.modd dibynnol, modd goddefol) y ferf.

Lle mae ymgeisydd yn defnyddio gramadeg neu strwythurau brawddegau tu hwnt i ofynion y safonau ar y lefel y mae’n gweithio arni, ni ddylai gwallau gael eu cosbi.

D.S: Rhaid i’r dystiolaeth ar bob lefel ddangos bod yr ymgeiswyr wedi gwirio eu gwaith (boed y tasgau mewn llawysgrifen neu brosesydd geiriau wedi ei ddefnyddio) a bod y cywiriadau angenrheidiol wedi eu gwneud.

darllenadwy

Yng nghyd-destun testun ysgrifenedig, mae hyn yn golygu rhwydd i’w ddarllen.  Yng nghyd-destun prosesu geiriau mae’n golygu osgoi ffont, fformat a.y.y.b. sy’n ei gwneud hi’n anodd i ddarllen y testun.  Mae testun darllenadwy yn addas i bwrpas.

darllen manwl

Math o ddarllen sydd ar y pegwn arall i sgimio neu sganio.  Mae darllen manwl yn gofyn am ddarllen gofalus er mwyn cael gafael ar wybodaeth benodol ond hefyd er mwyn sicrhau dealltwriaeth lwyr o fwriadau’r testun a’r modd y mae’r iaith a ddewiswyd a’r gystrawen yn cyfuno i greu neges benodol.

datganiad tyst

Datganiad (a elwir weithiau yn ‘tystiolaeth tyst’) sy’n cadarnhau bod yr ymgeisydd wedi arddangos rhyw sgil/sgiliau (e.e. trafodaeth) ar y safon ofynnol.  Rhaid i’r datganiad gael ei arwyddo gan berson cymwys, h.y. y person oedd yn bresennol pan ddangoswyd ei hyfedredd gan yr ymgeisydd sydd, ym marn yr aseswr, yn medru mynegi barn ddibynadwy, teg a diduedd mewn perthynas â’r safon ofynnol.

Ble bynnag y caiff ei ddefnyddio, dylai’r datganiad tyst gynnwys y dyddiad, yr enw, llofnod a manylion cyswllt y tyst a manylion am gyd-destun yr arsylwi.  Hefyd, mae’n rhaid cael nodyn byr yn egluro rôl y tyst e.e. arolygwr yn y gweithle, athro daearyddiaeth, arweinydd grŵp ieuenctid.

Mae’n rhaid i’r aseswr gadarnhau dilysrwydd y datganiad tyst; efallai bydd eisiau cadarnhau gyda’r tyst bod y datganiad yn ddilys a sicrhau bod y tyst yn deall gofynion y safon.

Rhaid sicrhau nad datganiadau tyst yw’r unig ffurf ar dystiolaeth sy’n dangos bod ymgeisydd wedi bodloni’r safon.
datgodio

Troi côd weledol llythrennau yn air.

dehongli/dehongliad

Egluro ystyr symbolau, gwybodaeth, canlyniadau, er enghraifft.

delwedd

O fewn Cyfathrebu, mae delweddau yn cynnwys ffotograffau, modelau, cynlluniau, brasluniau, diagramau, lluniau, graffiau a siartiau.  Beth bynnag fo ffurf y ddelwedd rhaid iddi fod yn addas i bwrpas a rhaid iddi roi help i ddeall y testun ysgrifenedig a llafar.

Gall ‘delwedd syml’ fod yn ddarlun, braslun neu ddiagram sy’n dangos gwybodaeth syml ac sy’n gofyn am ychydig iawn o ddehongli.

O fewn Cyfathrebu, nid yw tabl sy’n cynnwys testun neu ffigurau yn cyfrif fel delwedd.

diagram

Unrhyw ddull graffigol o ddarlunio ar wahân i siart neu graff, lle gall graddfa fod yn ffactor neu beidio.  Mae enghreifftiau’n cynnwys diagram wrth raddfa, dyluniad o gynllun, dyluniad gweithdy, dyluniad cylch, darlunio 3D, llifsiart, dyluniad rhwydwaith a siart trefniadaeth. 

Gweler hefyd ‘siart’.

didor(testun)

Testun lle mae brawddegau a pharagraffau yn dilyn ei gilydd, gan gyferbynnu â thestun sy’n cynnwys geiriau unigol, ymadroddion a phwyntiau bwled.

dilys

(a) 
Tystiolaeth ddilys yw tystiolaeth sy’n rhoi llun gwir o waith yr ymgeisydd ac sy’n uniongyrchol berthnasol i’r safon ofynnol.

(b) 
Tystiolaeth a gynhyrchwyd gan yr ymgeisydd heb fwy o help, cefnogaeth neu arweiniad nag a ganiateir ar y lefel berthnasol.

dilysu

Cadarnhau bod tystiolaeth yr ymgeisydd yn ddilys.
disgrifiad/disgrifiadol

Rhoi gwybodaeth am achlysur, gwrthrych, lle a.y.y.b. heb fynegi barn arno neu gynnig esboniad.  Mae’n gwneud defnydd amlach o ansoddeiriau ac iaith ffigurol na dulliau eraill o ysgrifennu.
eglurhâd/esboniad

Gwna esboniad/eglurhâd rywbeth (e.e.darn ysgrifenedig, neu rywbeth a ddywedir) yn fwy clir drwy roi mwy o fanylion a lle bo’n briodol, disgrifio ei achosion a’i ganlyniadau.  Bydd esboniad yn aml yn defnyddio geiriau fel ‘felly’ ac ‘oherwydd’.
estynedig

· Cyfnod o amser
Ar lefel 4 mae cyfnod estynedig o amser yn debygol o fod yn dri mis o leiaf.
· Testun.   
Ar Lefel 4 bydd testun estynedig yn 1,000 o eiriau o leiaf a bydd yn debygol o gynnwys sawl rhan neu adran.

ffonig

Yn ymwneud â seiniau’r llais neu’r llafar.

ffurf

Y modd y mae testun yn cael ei drefnu neu ei gyflwyno e.e. fel llythyr busnes, memo, taflen, traethawd, adroddiad, fideo, tâp sain, neu’r modd mae’n cael ei strwythuro e.e, y defnydd o benawdau, is-benawdau, diagramau, ffotograffau â chapsiynau.

ffurfiol

· Nodweddion iaith ffurfiol yw strwythurau gramadegol mwy cymhleth a geirfa sy’n fwy ceidwadol, e.e, ‘cymorth‘ yn lle ‘help’.

· Mewn trafodaeth neu sefyllfa ffurfiol ceir rheolau penodol i’w dilyn.e.e, cyfarfod.  Enghreifftiau o  drafodaeth ffurfiol, bwrpasol fyddai:

· cyfarfod grŵp neu dîm yn trafod prosiect.

· trafodaeth yn y gweithle ynghylch cynnyrch neu weithdrefn arfaethedig.

· adolygiad o ddigwyddiad neu dasg ddiweddar.

· trafodaeth yn y dosbarth neu yn y gweithle ar bwnc llosg neu broblem.

ffynonellau

Gallant fod yn bobl eraill, deunydd printiedig, deunydd electronig, (e.e.y we) darllediadau a.y.y.b. Bydd ystod a chymhlethdod y ffynonellau yn cynyddu fel y bydd disgwyliadau problem neu dasg yn cynyddu ar hyd y lefelau.

geirfa golwg

Geiriau y mae ymgeisydd yn eu hadnabod wrth eu gweld heb orfod eu datgodio neu eu datrys.
geiriau allweddol

Y geiriau sy’n cario hanfod ymadrodd neu ystyr brawddeg.  Mae adnabod geiriau allweddol testun, felly, yn fodd i ddeall ei hanfod.  Mae’r term yn cael ei ddefnyddio yn ogystal am y geiriau hynny mewn unrhyw bwnc sy’n rhaid i’r ymgeiswyr eu deall os ydynt am wneud cynnydd.

geiriau allweddol personol

Cyfeiriant at y geiriau hynny sy’n bwysig i’r ymgeiswyr yn eu bywyd o ddydd i ddydd.  Ni fydd geiriau allweddol personol unrhyw ddau berson yr un peth gan y byddant yn cynnwys cyfeiriad y person, enwau aelodau’r teulu, enw a chyfeiriad cyflogwr ac yn y blaen.

graff

Gweler ‘siart’.

grŵp

Ceir tri unigolyn neu fwy mewn grŵp.  Ar gyfer pwrpas asesiad, ni all y grŵp gynnwys yr aseswr.

gweithgaredd

Mae gweithgaredd yn cynnwys nifer o dasgau sy’n perthyn i’w gilydd lle mae calyniad un dasg yn effeithio ar wneud y nesaf.  Gweler ‘tasg’ hefyd.

gwirio

Mynd drwy’r gwaith yr ail waith (neu fwy) a chywiro camgymeriadau.

gwybodaeth graffigol

Y gallu i ddeall nodweddion allweddol system ysgrifennu iaith, gan gynnwys siâp sylfaenol y llythrennau, ffurf luosog enwau, patrymau sillafu yn niweddebau berfau, y gwahaniaeth rhwng priflythrennau a llythrennau bach a.y.y.b.. Gall y term gyfeirio hefyd at ddealltwriaeth o nodweddion eraill y testun, e.e. argraffyddol neu weledol, sy’n rhoi cliwiau i ddeall yr ystyr.

hygyrch

Mae cyd-destunau hygyrch yn rhai sy’n hawdd i’r ymgeisydd eu deall a gweithio ynddynt.

iaith

Mae’n cynnwys geirfa ac ymadroddi, gall fod yn ffurfiol neu’n anffurfiol, fel sy’n briodol i’r cyd-destun.

iaith y corff

Mynegiant yr wyneb, ystumiau a.y.y.b. sy’n cyfathrebu teimladau ac agweddau sydd ddim yn cael eu hynganu mewn geiriau.  Gall yr ystyr fod yn wahanol i’r hyn a ddywedir.  Cyfeirir ato weithiau fel cyfathrebu dieiriau.

manylion personol/gwybodaeth bersonol

Gall gynnwys enw/au, cyfeiriad, oed, dyddiad geni, côd post.

mathau o destun

Gall testunau roi gwybodaeth, rhoi cyfarwyddiadau, perswadio a.y.y.b.

naratif

Disgrifia destun sy’n sôn am ddigwyddiadau, yn aml mewn trefn gronolegol.  Gall testun naratif fod yn ffuglennol llwyr, gall gynnwys rywfaint o wybodaeth neu gall fod ar ffurf rhyddiaith neu farddoniaeth.

patrymau iaith sy’n cael eu hailadrodd

Disgrifia ailadrodd geirfa a nodweddion strwythurol sy’n digwydd dro ar ôl tro mewn gramadeg a sillafu ac sy’n galluogi’r ymgeisydd i ragddweud sain ac ystyr geiriau a chystrawennau yn gywir ac felly cael ystyr o destun.

penodedig

Mae’n cyfeirio at dasg, testun neu ffynhonnell a roddir i’r ymgeisydd gan y tiwtor, athro neu hyfforddwr yn hytrach na bod yr ymgeisydd yn gorfod darganfod, caffael neu ddewis drosto’i hun.

perswadiol

Mae bod yn berswadiol yn golygu ceisio dylanwadu ar y darllenydd neu ei ddarbwyllo.  Mae testun didor, perswadiol fel arfer y cynnwys gosodiad yn mynegi safbwynt, dadleuon a thystiolaeth yn ymwneud â’r gosodiad, rhai dadleuon a thystiolaeth, o bosib, i gefnogi safbwynt gwahanol a chrynodeb neu argymhelliad ar y diwedd.  Mae mathau eraill o destunau perswadiol e.e, hysbysebion, yn defnyddio cyfuniad o agweddau testunol yn cynnwys geiriau, seiniau a delweddau er mwyn perswadio.  
portffolio

Ffeil, ffolder neu ddull arall o storio a chyflwyno’r dystiolaeth a gyflwynir gan yr ymgeisydd ar gyfer yr asesiad terfynol/cyfansymiol yw portffolio.  Gall gynnwys amrywiaeth o fathau o dystiolaeth e.e, ysgrifenedig, fideo, tâp sain, arteffact, a gall fod yn gopi caled, neu’n electronaidd (y cyfeirir ato’n aml fel e-bortffolio) neu’n gyfuniad o’r rhain.

priodol

Mae testun, gair, ynganiad neu arddull sy’n briodol wedi ei fynegi’n addas ar gyfer ei gynulleidfa a’i ffurf.  Mae defnyddio’r gair ‘priodol’ yn y safonau yn derbyn bod cyd-destunau gwahanol yn gofyn am driniaeth wahanol.  Yn hyn o beth mae’n wahanol i ‘cywir’ sy’n ymwneud â chywirdeb gramadegol, sillafu neu atalnodi.

pwrpasol

Yn perthyn i bwrpas tasg neu weithgaredd.  Rhaid cynhyrchu tystiolaeth yng nghyd-destun tasg neu weithgaredd sy’n ateb rhyw bwrpas yng ngwaith neu hamdden yr ymgeisydd.  Nid yw tystiolaeth sydd wedi ei chasglu yn unig ar gyfer ateb gofynion portffolio’r ymgeisydd yn bwrpasol ac nid yw’n ateb gofyniad yr asesiad.  Gweler hefyd ‘addasrwydd i bwrpas’.
sefydlu

Sefydlu cyd-ddealltwriaeth yw trafod nes bod pawb yn cytuno.

Gweler hefyd ‘cadarnhau’.

sganio

Edrych dros destun yn gyflym iawn gan geisio dod o hyd i wybodaeth drwy leoli geiriau allweddol.

sgimio

Darllen i gael trosolwg cychwynnol o’r pwnc a’r prif syniadau yn y darn.

siarad yn glir

Cyfeiria at sain y llais, ynganiad a geirfa.  
siart

O safbwynt sgil Cyfathrebu, nid yw’n angenrheidiol i wahaniaethu rhwng ‘siart’ a ‘graff.  Mae enghreifftiau yn cynnwys siart pei, siart bar, histogram, pictogram, polygon amledd, siart neu ddiagram amledd, graffiau un llinelll a neu aml-linell a graffiau gwasgariad, â llinell gweddu-orau neu hebddi.

sgwrs/cyflwyniad

Cyfeiria at araith ar lafar i gynulleidfa yn cynnwys rhywfaint o ffurfioldeb i bwrpas penodol.

strwythur

Golyga strwythur sgwrs/cyflwyniad neu destun ysgrifenedig y ffordd y trefnwyd ef i helpu’r gynulleidfa neu’r darllenydd i ddilyn a deall yr hyn a ddywedir neu a ysgrifennwyd.  Er enghraifft, bydd yna gyflwyniad, adran ganol a chasgliad, a gwybodaeth a dadleuon wedi eu cyflwyno mewn trefn resymegol.

symbol

· llythyren, rhifol, ffigwr neu farc arall sy’n cynrychioli rhif, cam neu syniad mathemategol arall.  e.e.V (symbol Rhufeinig), >(yn fwy na).

· dyluniad neu fotif, er enghraifft, ar hysbysiad, neu ddarn o offer, sy’n rhoi gwybodaeth i’r darllenydd am y cynnwys neu’r ystyr e.e. symbol ymbelydredd, symbol trydan foltedd uchel.

Gweler hefyd ‘arwydd/ion’.

syml

Mae’n golygu ystyr neu strwythur sylfaenol, heb gymhlethdod.  Mae strwythur brawddeg seml, er enghraifft, yn dilyn y patrwm arferol – goddrych, berf (ac os dewisir, gwrthrych).  Bydd naratif syml yn dilyn trefn gronolegol ac yn cael ei adrodd o un safbwynt yn unig.

Gweler hefyd ‘uniongyrchol’.
systemau trefnu (testun)

Cyfeiria at yr agweddau hynny yn arddangosfa weledol y testun sy’n rhoi syniad o’i statws a’i berthynas â darnau eraill o destun.  Mae’r agweddau hynny yn cynnwys: tudalennau cynnwys, penawdau penodau ac is-deitlau eraill, rhestr o fwledi, capsiynau ffotograffau a lluniau, testun wedi ei gyflwyno mewn bocsys, tablau, troednodiadau, mynegeion a.y.y.b.

tabl

Gwybodaeth, rhifau neu lythrennau wedi eu cyflwyno’n drefnus, fel arfer mewn rhesi a cholofnau.

testun

Geiriau (ac weithiau delweddau) a fwriedir i gyfathrebu.  Mae testunau yn amrywio o ran ffurf, pwrpas a hyd ac o ran cyflwyniad, e.e ar sgrin, mewn print.

trafodaeth

Ar Lefel Mynediad 1 gall trafodaeth fod un i un.   Ar y lefelau uchaf, rhaid iddi gynnwys o leiaf dau berson arall.   Ar bob lefel, ni fydd y person arall/personau eraill yn cynnwys yr aseswr.   Rhaid i’r trafodaethau fod yn bwrpasol o ran gwaith, bywyd a.y.y.b. yr ymgeisydd.
trywydd

Prif bwynt neu syniad testun neu drafodaeth.  Mae darllen neu wrando i gael gafael ar yr hanfod yn golygu, felly, darllen neu wrando er mwyn caffael y prif bwynt neu bwyntiau yn unig.
tystiolaeth

Ar Lefelau 1 i 4 yn unig, rhaid i’r ymgeiswyr gynhyrchu portffolio o dystiolaeth i arddangos bod ganddynt y sgiliau angenrheidiol i fodloni gofynion y safonau.  Gall tystiolaeth gynnwys deunydd ysgrifenedig, allbrintiau cyfrifiadurol, gwaith celf, ffotograffau, arteffactau, tapiau sain/fideo a datganiadau tyst/tystiolaeth tyst.  Gweler hefyd ‘portffolio’ a ‘datganiad tyst’.

Ar Lefel Mynediad, rhaid i ymgeiswyr ddangos bod ganddynt y sgiliau i fodloni gofynion y cymhwyster trwy gwblhau asesiadau a gynlluniwyd gan y corff dyfarnu. Caiff y rhain eu hystyried yn dystiolaeth, a gallent hefyd gynnwys deunydd ysgrifenedig, allbrintiau oddi ar gyfrifiadur, arteffactau, recordiadau sain a/neu fideo a datganiadau/tystiolaeth gan dystion. Gweler ‘portffolio’ a ‘datganiad tyst’ hefyd.
uniongyrchol

Disgrifia bynciau a deunyddiau y mae’r ymgeiswyr yn cwrdd â nhw y aml yn eu gwaith, astudiaethau neu weithgareddau eraill.  Mae cynnwys uniongyrchol yn cael ei gyflwyno mewn modd uniongyrchol fel ei bod yn hawdd adnabod y prif bwyntiau; mae strwythurau brawddegau yn syml a bydd yr ymgeiswyr yn gyfarwydd â’r eirfa.  Gweler hefyd ‘syml’.

ystod

Cyfeiria at dri neu fwy o gwestiynau, topigau, cyd-destunau, ffynonellau.

